
The impact of working time on improving the efficiency of the shipping 

process 
 

A.Kh. Muratov1 a 

1Termez State University, Termez, Uzbekistan 

 

Abstract: In this article, the importance of working time restrictions in improving the efficiency of the shipping 

process was studied. An example was given as the distance from the three freight Junkers to the three 

freight cars and their cargo receiving points. Taking into account the carrying capacity and speed of 

movement of each car, the times spent on carrying the cargo were calculated. The results showed that it 

is necessary to take into account working time restrictions in order to effectively distribute loads among 

cars. This analysis helps to improve the importance of working time and efficiency in the transport sector 

in optimizing the shipping process. The results of the work, practical recommendations for the effective 

management of time and resources in the process of cargo planning are given. 

The influence of working time is of great importance in increasing the efficiency of the shipping process. 

The article is very relevant in the areas of transport and logistics and is becoming more relevant, 

especially with the day-to-day increase in the requirements for fast and efficient delivery of goods. The 

optimal organization of working time increases the speed, safety and economic efficiency of the shipping 

process. This article analyzes the impact of working hours, the importance of introducing time 

management methods to improve the efficiency of the shipping process. With the help of an efficient 

system of working time management, the efficiency of the use of Labor and vehicles is increased, costs 

are reduced and improvements in the quality of Service are achieved. 
Keywords: shipping, efficiency, working time limit, car, carrying capacity, movement speed, transportation process, 

transportation optimization, freight receiving point 

 

Yuk tashish jarayonining samaradorligini oshirishga ish vaqtining taʻsiri 
 

Muratov A.X.1 a 

1Termiz davlat universiteti, Termiz, O‘zbekiston 

 

Annotatsiya: Mazkur maqolada yuk tashish jarayonining samaradorligini oshirishda ish vaqti boʻyicha cheklovlarning 

ahamiyati oʻrganildi. Uchta yuk junatuvchidan uchta yuk tashuvchi avtomobil va ularning yuk qabul 

qiluvchi punktlariga boʻlgan masofalari misol sifatida keltirildi. Har bir avtomobilning yuk koʻtarish 

qobiliyati va harakat tezligi hisobga olinib, yukni tashish uchun sarflanadigan vaqtlar hisoblandi. 

Natijalar shuni koʻrsatdiki, avtomobillar orasida yuklarni samarali taqsimlash uchun ish vaqti 

cheklovlarini inobatga olish zarur. Ushbu tahlil, yuk tashish jarayonini optimallashtirishda ish vaqtining 

muhimligini va transport sohasida samaradorlikni oshirishga yordam beradi. Ish natijalari, yuk tashish 

rejalashtirish jarayonida vaqtni va resurslarni samarali boshqarish uchun amaliy tavsiyalar berilgan.  

Yuk tashish jarayonining samaradorligini oshirishda ish vaqtining taʼsiri katta ahamiyatga ega. Maqolada 

transport va logistika sohalarida juda dolzarb boʻlib, ayniqsa, yuklarni tez va samarali yetkazib berish 

talablarining kundan-kunga ortishi bilan yanada ahamiyat kasb etmoqda. Ish vaqtining optimal tashkil 

etilishi yuk tashish jarayonining tezligini, xavfsizligini va iqtisodiy samaradorligini oshiradi. Ushbu 

maqolada yuk tashish jarayonining samaradorligini oshirish uchun ish vaqtining taʼsiri, vaqtni boshqarish 

usullarini joriy etishning ahamiyati tahlil qilinadi. Ish vaqti boshqaruvining samarali tizimi yordamida 

ishchi kuchi va transport vositalaridan foydalanish samaradorligi oshib, xarajatlar kamayadi va xizmat 

koʻrsatish sifatini yaxshilashga erishiladi. 

Kalit so‘zlar: yuk tashish, samaradorlik, ish vaqti cheklovi, avtomobil, yuk koʻtarish qobiliyati, harakat tezligi, tashish 

jarayoni, transport optimallashtirish, yuk qabul qiluvchi punkt 

1. Kirish 

Avtomobil transportida yuk tashish ma’lumotlarini 

tavsiflashda aylanish vaqti, bir aylanishdagi qatnovlar soni, 

yo‘nalishda ishlash vaqti kabi tushunchalar sifatida 

uchraydi. Amalda bu, ya’ni aylanish ayni transport 

 
a https://orcid.org/0000-0002-4450-2892 

vositalarining ishlashini tavsiflashda asosiy 

xarakteristikalardan biri ekanligini anglatadi. 

Avtomobil transportida yuk tashish faoliyatining 

qonuniyatlari va asosiy prinsiplari [1, 3, 4] ishlarda 

aniqlangan va ularning keyingi rivojlanishi va to‘liqroq 

tavsifi [2] ishda aks etgan. [1, 8] mualliflarning ishlarida 

avtomobil transporti vositalarida yuk tashish yo‘nalishida 

avtomobillarning aylanishi tushunchasi o‘z ma’nosini 

https://orcid.org/0000-0002-4450-2892

yo‘qotgan, chunki avtomobillar ish smenasi davrida yopiq 

takrorlanadigan aylanishda harakat qilmaydi. Ish vaqtining 

bir qismida ular bir obyektda, keyingi qismida esa boshqa 

obyektlarda ishlashi mumkin [1, 8]. 

Yuqorida keltirilgan barcha avtomobil transportida yuk 

tashish uchun ish ritmi (muntazamligi) tushunchasi umumiy 

hisoblanadi. Avtomobil transporti vositalarida yuk tashish 

ishi ritmidan avtomobilarni ishga chiqarishini tashkil 

qilishini hisobga olish kerak, aks holda avtomobil 

transportida yuk tashishda yuk junatuvchi punktlarida 

xizmat ko‘rsatilayotgan avtomobillarning qo‘shimcha turish 

vaqtlari yuzaga keladi [4, 11]. Avtomobillarning harakat 

oralig‘i avtomobil transporti vositalarida yuk tashish ish 

ritmiga teng bo‘lganda, unumsiz turishlarsiz ishlaydi, ya’ni 

avtomobil ish vaqtidan samarali foydalanadi hamda yuk 

qabul qiluvchi punktga yukni yetkazib beradi [4, 5, 6, 11]. 

2. Tadqiqot metodologiyasi 

Yuklarini tashish jarayonining matematik modeli, 

transport jarayonini optimal rejalashtirish uchun zarur 

boʻlgan koʻrsatkichlarni aniqlashda yordam beradi [7, 8, 9, 

10]. Ushbu model quyidagi asosiy elementlarni oʻz ichiga 

oladi: 

-yuk tashish jarayonlarini samarali tashkil etish uchun 

bir qator ko`rsatgichlarni inobatga olish lozim, ular 

quydagilar:  

𝑞𝑖−har bir yuk tashuvchi avtomobilning yuk koʻtarish 

qobiliyati (tonna); 𝑏𝑗 −har bir yuk qabul qiluvchi punktning 

yukni qabul qilish qobiliyati (tonna); 𝑙𝑖𝑗 −yukni tashish 

masofasi (km) yuk hosil qiluvchi punktdan (𝐴𝑖) yuk 

tashuvchi avtomobildan yuk yuk qabul qiluvchi punktgacha 

(𝐵𝑗); 𝑉𝑖 −har bir yuk tashuvchi avtomobilning harakat tezligi 

(km/soat); 𝐶 −yuk tashish xarajatlari (soʻm). 

-yuk tashish jarayonlarini samarali tashkil etish uchun 

maqsad funksiyasini (1) ifodadan aniqlaymiz. 

∑ ∑ 𝐶𝑖𝑗 ⋅ 𝑞𝑖 ⋅ 𝑙𝑖𝑗 = 𝐶 ⇒ 𝑚𝑖𝑛
𝑚∑
𝑗=1

𝑛∑
𝑖=1          (1) 

buyerda, 𝐶𝑖𝑗 −- yukni tashish xarajatlari. 

-yuqoridagi maqsadga erishish uchun cheklovlar qabul 

qilamiz: 

a. Yukning qabul qilinishi cheklovi. 
∑ 𝑞𝑖 ≤ ∑ 𝑏𝑗

𝑚
𝑗=1

𝑛
𝑖=1    (2) 

b. Yuk tashuvchi avtomobillar soni cheklovi. 

𝑞𝑖 ≤ 𝑄𝑚𝑎𝑥 ∀𝑖   (3) 

c. Yuk qabul qiluvchi punktlarning yuk qabul qilishi 

qobiliyati cheklovi. 
∑ 𝑏𝑗
𝑚
𝑗=1 ≤ 𝐵𝑚𝑎𝑥  (4) 

d. Yuk tashishda yuk qabul qiluvchi punktning ish vaqti 

cheklovi. 

𝑇𝑖𝑠ℎ =
𝑙𝑖𝑗

𝑉𝑖
≤ 𝑇𝑚𝑎𝑥  (5) 

Bu model orqali yuk tashish jarayonini optimallashtirish, 

xarajatlarni kamaytirish va resurslardan samarali 

foydalanish mumkin.  

Yuk tashishda yuk qabul qiluvchi punktning ish vaqti 

cheklovini ko`rib chiqamiz. Ish vaqti boʻyicha cheklov, yuk 

tashish jarayonining samaradorligini oshirish va 

resurslardan toʻgʻri foydalanish maqsadida belgilangan vaqt 

chegarasidir. Bu cheklov, yuk tashuvchi avtomobillar yoki 

transport vositalarining harakat qilish vaqtini nazorat 

qilishga qaratilgan. Avtomobillar yoki transport 

vositalarining harakat tezligi (𝑉𝑖) -har bir yuk tashuvchi 

avtomobilning harakat tezligi (km/soat). Bu koʻrsatkich 

yukni qabul qilish punktiga yetib borish uchun sarflanadigan 

vaqtni belgilaydi. Masofa (𝑙𝑖𝑗)- yukni tashish masofasi (km) 

yuk tashuvchi avtomobildan yuk nuqtasigacha. Masofa, 

yukni tashish jarayonida vaqtni belgilovchi asosiy 

omillardan biridir. Maksimal ish vaqti (𝑇𝑚𝑎𝑥) -yuk tashuvchi 

avtomobilning biror yukni tashish uchun sarflashi mumkin 

boʻlgan maksimal vaqt. Bu vaqt chegarasi yuk tashish 

jarayonining samaradorligini oshirish va transport 

vositalarining ortiqcha yuklanishini oldini olish uchun 

belgilangan. 

Mazkur masalani vaqt cheklov quyidagicha ifodalanadi: 
𝑙𝑖𝑗

𝑉𝑖
≤ 𝑇𝑚𝑎𝑥   (6) 

buyerda, 𝑙𝑖𝑗 𝑉𝑖⁄ − yukni tashish uchun sarflanadigan 

vaqt; 𝑇𝑚𝑎𝑥 belgilangan maksimal ish vaqti. 

Ish vaqti cheklovi, yukni tez va samarali tashish 

imkonini beradi. Agar yukni tashish jarayoni belgilangan 

vaqt ichida amalga oshmasa, bu xarajatlarni oshirishi va 

resurslardan samarali foydalanishni kamaytirishi mumkin 

[2, 7, 10]. 

Yuk tashish jarayonini rejalashtirishda vaqt cheklovlari 

muhim rol oʻynaydi. Bu, yuk tashuvchi avtomobillarni 

toʻgʻri rejalashtirish va yuk nuqtalarini belgilashda yordam 

beradi. 

Vaqt cheklovlari, yukni qaysi avtomobil bilan tashish 

kerakligini va qaysi yoʻnalishlar boʻyicha harakat qilishni 

aniqlashda yordam beradi. 

Umuman olganda, ish vaqti boʻyicha cheklov yuk 

tashish jarayonining samaradorligini oshirish va transport 

resurslaridan toʻgʻri foydalanishni taʻminlash uchun zaruriy 

omil hisoblanadi. 

Misol: Uchta yuk junatuvchidan (𝐴1, 𝐴2, 𝐴3) uchta 

tashuvchi avtomobillar va uchta yuk qabul qiluvchi punkt 

(𝐵1, 𝐵2, 𝐵3) mavjud (1-rasm). Har bir avtomobilning yuk 

koʻtarish qobiliyati (𝑞1, 𝑞2, 𝑞3), masofalar, va harakat 

tezliklari (𝑉1, 𝑉2, 𝑉3) quyidagicha:  

𝐴1 −yuk koʻtarish qobiliyati 𝑞1 = 10 tonna, 𝑉1 =
60km/soat. 

𝐴2 −yuk koʻtarish qobiliyati 𝑞2 = 15 tonna, 𝑉2 =
50km/soat. 

𝐴3 −yuk koʻtarish qobiliyati 𝑞3 = 20 tonna, 𝑉3 =
40km/soat. 

𝐵1 −yuk qabul qilish qobiliyati 𝑏1 = 20 tonna. 

𝐵2 −yuk qabul qilish qobiliyati 𝑏2 = 30 tonna. 

𝐵3 −yuk qabul qilish qobiliyati 𝑏3 = 40tonna. 

 
1-rasm. Yuk junatuvchi (𝑨𝟏, 𝑨𝟐, 𝑨𝟑) va yuk qabul 

qiluvchi punkt (𝑩𝟏, 𝑩𝟐, 𝑩𝟑) larning o`zaro masofasi 

Yuk junatuvchi punktlar va yuk qabul qiluvchi 

punktlarning masofalari matritsasi 1-jadvalda keltirilgan. 

1-jadval 

Yuk junatuvchi punktlar va yuk qabul qiluvchi punktlarning masofalari matritsasi 

Yuk 

junatuvchi 

punktlar 

(𝑨𝒊) 

Yuk qabul qiluvchi 

punktlar (𝑩𝒋) 
Belgilangan 

maksimal ish 

vaqti 

(𝑻𝒎𝒂𝒙, soat) 

Avtotranspor

t vositasining 

yuk koʻtarish 

qobiliyati 

(𝒒𝒊, tonna) 

Avtotransport 

vositasining 

tezligi 

(𝑽𝒊, km/soat) 

𝑩𝟏 
𝑩𝟏 𝑩𝟏 𝑩𝟏 

𝐴1 100 160 180 3 𝐴1 100 

𝐴2 110 140 160 3 𝐴2 110 

𝐴3 80 110 120 3 𝐴3 80 

Avtomobillar uchun yuk tashish vaqti har bir yuk 

tashuvchi avtomobilning yukni tashish uchun sarflanadigan 

vaqtini hisoblaymiz. 

𝑇𝑖𝑠ℎ =
𝑙𝑖𝑗

𝑉𝑖
   (7) 

Yuk koʻtarish qobilyati 10 tonna boʻlgan avtomobil 

orqali tashilganda quydagicha: 

1. 𝑇5𝑖𝑠ℎ =
𝑙𝑖𝑗

𝑉𝑖
=

100

60
= 1,7𝑠𝑜𝑎𝑡 

2. 𝑇5𝑖𝑠ℎ =
160

60
= 2,7𝑠𝑜𝑎𝑡 

3. 𝑇5𝑖𝑠ℎ =
180

60
= 3,0𝑠𝑜𝑎𝑡 

Yuk koʻtarish qobilyati 15 tonna boʻlgan avtomobil 

orqali tashilganda quydagicha: 

1. 𝑇8𝑖𝑠ℎ =
110

50
= 2,2𝑠𝑜𝑎𝑡 

2. 𝑇8𝑖𝑠ℎ =
140

50
= 2,8𝑠𝑜𝑎𝑡 

3. 𝑇8𝑖𝑠ℎ =
160

50
= 3,2𝑠𝑜𝑎𝑡 

Yuk koʻtarish qobilyati 6 tonna boʻlgan avtomobil orqali 

tashilganda quydagicha: 

1. 𝑇6𝑖𝑠ℎ =
80

40
= 2,0𝑠𝑜𝑎𝑡 

2. . 𝑇6𝑖𝑠ℎ =
110

40
= 2,75𝑠𝑜𝑎𝑡 

3. . 𝑇6𝑖𝑠ℎ =
120

40
= 3,0𝑠𝑜𝑎𝑡 

Har bir yuk tashuvchi avtomobil uchun yukni tashish 

vaqti maksimal ish vaqtidan 𝑇𝑚𝑎𝑥=3 soat  ichida boʻlishi 

kerakligi tekshiriladi. 

𝑞1 = 10 tonna yuk koʻtardigan avtomobillar barcha 

yuklarni 3 soat ichida tashib ulgurdi. 

𝑞2 = 15 tonna yuk koʻtardigan avtomobil 𝐵1 va 𝐵2 

punktdagi yuklarini tashiib ulgurdi, 𝐵3 punktdagi yukini esa 

belgilangan vaqtda yukni tashib ulgurmadi chunki yuk qabul 

qiluvchining ish vaqti doirasidan chiqdi (3,2 soat). Bunda 

yuk qabul qiluvchi punktning maksimal ish vaqtidan oshib 

ketadi. 

𝑞3 = 30 tonna yuk koʻtardigan avtomobil esa barcha 

punktlarga yuklarni 3 soat ichida tashishni amalga oshirdi. 

3. Xulosa 

Bu misolda, yuk tashuvchi avtotransport vositalarni 

tanlashda ish vaqti cheklovini hisobga olish zarur. 𝑞2 = 15 

tonna yuk koʻtardigan avtomobillar 𝐵3 punktdagi yukini 

tashiy olmaydi, shuning uchun uni boshqa avtomobil bilan 

almashtirish yoki boshqa reja tuzish kerak. 

Umuman olganda, bu jarayon yuklarni samarali va vaqt 

ichida tashish uchun muhimdir. Bunday hisob-kitoblar 

yordamida yuk tashish jarayonini optimallashtirish mumkin. 

Ish vaqti boʻyicha cheklov, yuk tashish jarayonining 

samaradorligini oshirish va resurslardan toʻgʻri 

foydalanishni taʻminlash uchun zaruriy omil hisoblanadi. 

Misolda, uchta yuk junatuvchi hamda uchta yuk tashuvchi 

avtomobillar va ularning yuk qabul qiluvchi punktlariga 

boʻlgan masofalari koʻrib chiqildi. Har bir avtomobil uchun 

yukni tashish vaqti hisoblandi va maksimal ish vaqti (3 soat) 

bilan taqqoslandi. 

